
Avtomobillarga serviz hizmat korsatish va taʼmirlash uchastkalarini loyihalash 

Fayziyev Javohir Xayrulla o’g’li 

ANNOTATSIYA 

Maqolada avtotransport vositalariga mavsumiy xizmat ko‘rsatish, kundalik 

xizmat ko‘rsatish, birinchi texnik xizmat ko'rsatish, ikkinchi texnik xizmat ko‘rsatish, 

va ularning avtotransport vositalarining xarakat xavfsizligiga tasiri yoritilgan.  

Kalit so’zlar: Mavsumiy servis xizmat ko’rsatish, Mavsumiy ko’rikning asosiy 

vazifasi ,Nosoz avtomobillar, yo’l transport hodisasi.  

ABSTRACT 

The article describes the seasonal maintenance of vehicles, daily maintenance, 

first maintenance, second maintenance, and their impact on road safety.  

Keywords: Seasonal service, The main task of the seasonal inspection, Faulty 

cars, traffic accidents.  

АННОТАЦИЯ 

В статье описывается сезонное обслуживание автомобилей, ежедневное 

обслуживание, первое обслуживание, второе обслуживание и их влияние на 

безопасность дорожного движения.  

Ключевые слова: Сезонное обслуживание, Основная задача сезонного 

осмотра, Неисправные автомобили, ДТП. 

 

Аvtomobillarga texnik xizmat koʼrsatish va taʼmirlash texnologik jarayonlarini 

koʼrib chiqishda asosiy diqqat zamonaviy konstruktiv yechimlarga va ularga xizmat 

koʼrsatishning zamonaviy usullariga qaratilgan. Oʼzbekistonda avtomobil servisi sifatli 

va keng turda xizmatlar koʼrsatish boʼyicha davomli anʼanalariga ega. Аvtoservis 

tarmogʼi turli xildagi avtoservis korxonalaridan tashkil topgan: avtomobillar ishlab 

chiqaruvchi zavodlarning servis markazlaridan to uncha katta boʼlmagan avtomobil 

taʼmirlash ustaxonalari va mayda taʼmirlash postlarigacha. Servis – xizmat 

koʼrsatishga qaratilgan faoliyatdir. Uning alohida xususiyati shundaki, xizmat 

koʼrsatish jarayonida baʼzi material resurslar sarf qilinsada, servis material koʼrinishida 

emas, balki ehtiyojini faoliyat orqali qondirishidadir. 

Аvtoservis korxonasining raqobatbardoshligini taʼminlaydigan omillardan asosiysi 

koʼrsatiladigan xizmat sifatidir. Аvtoservis korxonasi raqobatbardoshlik darajasini 

oshirishning asosiy yoʼnalishlari quyidagilar: 

 - xizmat koʼrsatish sifatini oshirish; 

- buyurtmani bajarish vaqtini kamaytirish; 

 - xizmat koʼrsatishning imtiyozli va siylovli baho siyosatini olib borish; 

 - mijozlar uchun qulayliklar yaratish, ularga hurmat va ehtirom bilan muomala qilish 

va xizmat koʼrsatish madaniyatini oshirish;  

- ishlab chiqarishni rivojlantirish, yangi texnika va texnologiyani qoʼllash, xizmat 

koʼrsatishning yangi shakllarini taklif etish.  

Xizmat koʼrsatish sifati – xizmat turlari, xizmatni bajarishga sarflangan vaqt, ish 

bajarish sifati, taqdim etilgan qulaylik va madaniyat darajasi bilan xarakterlanadi. 

Xizmatning yuqori sifatiga zamonaviy jihozlarni qoʼllash, mehnatni toʼgʼri tashkil 

qilish va ragʼbatlantirish, sifatli ehtiyot qismlarni ishlatish, ish sifatini nazorat qilish 

orqali erishiladi. Xizmat koʼrsatishning yuqori sifati avtoservis firmasining xizmatiga 

talabni oshiradi va uning iqtisodiy holatini yaxshilaydi. Buyurtmani bajarish vaqtini 

kamaytirish – aholiga xizmat koʼrsatish darajasiga, korxona faoliyati samaradorligiga, 

aylanma mablagʼlar aylanishni tezlashtirishga va korxonaning foyda bilan ishlashiga 

olib keladi. Аvtoservis korxonasining ish tartibi mijozlarga qulay va moslashgan 

boʼlishi lozim. Zarur boʼlganda ish vaqti choʼziladi yoki dam olish kuni ham ishni 

tashkil etiladi. Xizmat koʼrsatishning imtiyozli va siylovli baho siyosatini olib borishda 

quyidagi shakllar qoʼllaniladi: 

 - kafolatli bahoni qoʼllash, yaʼni dastlab belgilangan baho qoʼshimcha ishlar 

chiqqanda ham oʼzgarmasligini taʼminlash; 

 - kechki, tungi vaqtda va dam olish, bayram kunlarida hamda katta hajmdagi buyurtma 

boʼlganda imtiyozli bahoni qoʼllash;  

- diagnostikaning ayrim turlarini bepul oʼtkazish, mijozlarga sovgʼalar topshirish. 

Xizmat koʼrsatishning imtiyozli va siylovli baho siyosatini olib borish korxona imidjini 

va ishdagi obroʼsini oshiradi. 

Avtomobilning mavsumiy ko‘rigining asosiy vazifasi — avtomobilni yilning sovuq 

yoki issiq faslidagi foydalanish sharoitlariga tayyorlashdir. Avtomobilning mavsumiy 

ko‘rigi keskin sovuq tushishi paytlarida majburiy tartibda o‘tkazilishi kerak, shinalari 

keskinroq ob-havo sharoitida foydalanishga yaroqli turiga almashtirilishi lozim, 

avtomobilning sovutish tizimini ko‘zdan kechirish, hamda uning germetikligini 

tekshirish kerak, zarur bo‘lganda sovutish tizimini almashtirish lozim. Qishga 

tayyorgarlik ko‘rganda, ishga tushirish isitgichining holatini tekshirish, va moyni 

almashtirish kerak, oyna tozalagichning bakidagi suvni muzlamaydigan suyuqlikka 

almashtirish lozim. Har qanday avtomobilning mavsumiy ko‘rigini yiliga ikki marta 

o‘tkazish kerak. Nazorat ko‘rigi avtomobilning egasi tomonidan yo‘lga tushishdan 

avval. Va uzoq safarlarning paytida o‘tkaziladi. Uzoq safarlarning paytida, quyida 

ko‘rsatilgan ishlarni kamida, har bir 500 km yo‘l o‘tilganidan keyin bajarilishi kerak: 

Mavsumoy servis xizmat ko’rsatish yiliga ikki marta o‘tkaziladi va yilning sovuq 

hamda issiq vaqtida harakatdagi tarkibni ishlatishga tayyorlash ishlaridan iborat. 

Bizning sharoitda Mavsumoy servis xizmat ko’rsatishni 2-TXK bilan birga o'tkazish 

va ishni 50 % ga oshirish tavsiya etiladi. Qo'shimcha ravishda kundalik xizmat 

ko‘rsatish vaqtida bollonlardagi kondensatlar to‘kiladi, kuz va qish vaqtlarida nam 

ajratgichdagi suyuqlik sathi tekshiriladi. Mavsumiy xizmat davrida bosim 

sozlagichdagi filtr kerosin bilan yuviladi va mavsum kirishiga nam ajratgich 

tayyorlanadi (harorat +5°C dan pasayganda, nam ajratgich ushlagichini yuqori holatiga 

qo‘yiladi). 

Gidroyuritmali tormoz tizimiga ega bo’lgan avtomobillarga texnik xizmat ko‘rsatishda 

БСК (TU -6-10-1553-75) va НЕВА (TU 6-09-550-73) turidagi hamda xorijiy 

firmalarda ishlab chiqarilayotgan tormoz suyuqliklari (Д О Т —2, Д О Т —3 va 

boshqalar) dan keng foydalanilmoqda. BSK suyuqligi kanakunjut moyi (47 %) va butil 

spirti (53 %) dan hamda qizil rang beruvchi organik moddadan tayyorlanadi. Uning 

kamchiligi 15°C dan past va 25°C dan yuqori haroratda oquvchanligini 

yo‘qotishidadir. «НЕВА» turkumidagi tormoz suyuqliklari etilkarbitol suyuqligi 

asosida bo‘lib, quyuqlashtiruvchi va zanglashga qarshi qo‘shimchalardan tarkib topgan 

bo‘ladi. Bu suyuqliklarni bir-biriga qo‘shib ishlatish man qilinadi. 

XULOSA 

Xulosa o’rnida avtomobillarning ta’minot yoki o‘t oldirish tizimi nosozligi, 

chiqarilayotgan chiqindi gazlar tarkibidagi zaharli gazlar miqdorini 2—7 barobar 

oshishiga olib keladi. Eski va nosoz avtomobillardan foydalanish, o‘z navbatida ruxsat 

etilgan shovqin balandligini 15—20 % ga oshiradi. Va nihoyat, nosoz avtomobillar 

yo‘l-transport hodisalari sodir bo‘lishini ko‘paytiradi, bu bilan insonlarga tan jarohati 

yetkazilib, tabiatga putur yetkaziladi. Shu nuqtai nazardan Mavsumiy texnik servis 

xizmat ko’rsatishga jiddiy e’tibor qaratish yo’l transport hodisalrini oldini olishda 

muhum o’rin tutadi. 

